ՏԵՂԵԿԱՆՔ-ՀԻՄՆԱՎՈՐՈՒՄ

Ընթացիկ իրավիճակը և իրավական ակտի ընդունման անհրաժեշտու​թյունը.
<<Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու ու Պետական պահպանության ծառայությանը գումար հատկացնելու մասին>> Կառավարության որոշման նախագծի ընդունումը պայմանավորված է Պետական պահպանության ծառայության գործունեության արդյունա​վետության բարձրացման անհրաժեշտությամբ:
2019 թվականին Պետական պահպանության ծառայության ավտոտնտեսության հաշվեկշռից օտարվել է 12 ավտոմեքենա, ևս 9 ավտոմեքենա (մինչև 2005 թվականի արտադրության են և դրանց վազքը կազմում է 250000կմ և ավելի)  տեխնիկական ոչ բարվոք վիճակից ելնելով ենթակա են օտարման, սակայն ավտոմեքենաների քանակի անբավարարությամբ պայմանավորված օտարման գործընթացը հետաձգվում է, ինչն առաջացնում է ոչ արդյունավետ ծախսեր: 
Միաժամանակ, Պետական պահպանության ծառայության օդորակիչները, համակարգիչները, տպիչները, կենցաղային տեխնիկան և ավտոմեքենաների լվացման բարձր ճնշմամբ աշխատող սարքը  շահագործման մեջ են գտնվում շուրջ 15 տարի և պիտանի չեն հետագա շահագործման: Նորոգելիս պահեստամասերի հետ կապված  խնդիր է առաջանում, քանի որ հին մոդելի են և դրանց պահեստամասերը ներկայումս առկա չեն: Բացի այդ,  անհրաժեշտ է կահավորել նոր ստեղծված ստորաբաժանումների զորանոցները:
Հաշվի առնելով, որ Պետական պահպանության ծառայությանը Հայաստանի Հանրապետության 2019 թվականի պետական բյուջեով ավտոմեքենաների ձեռքբերման համար գումար չի տրամադրվել` ծառայության բնականոն գործունեությունն ապահովելու համար և ավտոտնտեսության արդիականացման նպատակով ծառայության կողմից խնայված միջոցների հաշվին անհրաժեշտ է իրականացնել նվազագույնը 4 հատուկ նշանակության ավտոմեքենայի ձեռքբերում: 
Առաջարկվող կարգավորման բնույթը.
Հայաստանի Հանրապետության 2019 թվականի պետական բյուջեով նախատեսված Հայաստանի Հանրապետության կառավա​րության պահուս​տային ֆոնդի հաշվին, Պետական պահպանության ծառայության բնականոն գործունեության ապահովման համար անհրաժեշտ տեխնիկական հագեցվածության բարելավման նպատակով, առաջարկվում է Պետական պահպանության ծառայությանը հատկացնել 45,828.0 հազար դրամ (բյուջետային ծախսերի տնտեսագիտական դասակարգման <<Տրանսպորտա​յին սարքավորումներ>> հոդվածով` 33,500.0 հազար դրամ, <<Վարչական սարքավորումներ>> հոդվածով` 11,600.0 հազար դրամ, <<Այլ մեքե​նա​ներ և սարքավորումներ>> հոդվածով` 728.0 հազար դրամ), ինչի արդյունքում ձեռք կբերվեն 4 հատուկ նշանակության ավտոմեքենա, օդորակիչներ, տպիչներ, կենցաղային տեխնիկա և այլ անհրաժեշտ ապրանքներ: Ընդ որում ձեռք բերվող ավտոմեքենաները չեն հանդիսանում ծառայողական մեքենաներ, ուստի Հայաստանի Հանրապետության կառավարու​թյան 2008 թվականի հուլիսի 24-ի N 830-Ն որոշումը կիրառելի չէ:
Ակնկալվող արդյունքը.
Որոշման ընդունմամբ կապահովվի Պետական պահպանության ծառայության բնականոն գործունեությունը և ծառայության առջև դրված խնդիրների արդյունավետ լուծումը։
ՏԵՂԵԿԱՆՔ
<<Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու ու Պետական պահպանության ծառայությանը գումար հատկացնելու մասին>> Կառավա​րության որոշման ընդունումից հետո նոր իրավական ակտեր ընդունելու կամ գործող իրավական ակտերում փոփոխություններ կատարելու անհրաժեշտություն չի առաջանա:
ՏԵՂԵԿԱՆՔ
<<Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու ու Պետական պահպանության ծառայությանը գումար հատկացնելու մասին>> Կառավա​րության որոշման ընդունումից հետո 2019 թվականի ՀՀ պետական բյուջեից լրացուցիչ ծախսեր չեն պահանջվի:
